
Мундариҷаи лексия:
1. Услуби матн;
2. Услуби андоза;
3. Услуби ҷадвал;
4. Бурришгоҳи мураккаб  дар 2d изометрия.

ГОСТ 2.304-81 Ҳуруфоти нақша
Барои ба талаботи стандартҳои системаи ягонаи ҳуҷҷатҳои конструкторӣ (СЯҲК) иҷро намудани нақшаҳо бояд матни нақша ба ГОСТ 2.304-81 мувофиқ бошад. Ин стандарт андозаи ҳуруфот (бар ва баландӣ), кунҷи моилии он, навъҳои ҳуруфот (навъи А ва навъи Б) ва дигар маълумотҳоро танзим мекунад. Баландии ҳарфҳои калон  h: 1.5, 2.5, 3.5, 5, 7, 10, 14, 20, 28, 40 ... пешбинӣ шудааст. Моилии ҳарфҳо ва рақамҳо 75º  муайян шудааст. Номгӯ, сарлавҳа, ишораҳоро дар навиштаҷоти асосӣ ё дар нақша бо ҳуруфоти ғайримоил навистан иҷозат аст. 
Ҳамчун андозаи ҳуруфоти нақша бузургие қабул  шудааст (h), ки ба баландии ҳарфҳои калон баробар аст ва     нисбат ба асоси caтp ба таври амудӣ чен карда мешавад.      Думчаҳои ҳарфҳои Д, Қ, Ҳ, Ҷ ва унсурҳои болои ҳарфҳои Й, Ӯ   дар фосилаи байни сатрҳо навишта мешаванд.
Ғафсии хатҳои ҳарфу  рақамҳоро (d)  вобаста аз баландии ҳуруфоти нақша муайян мекунанд: d = 0,1h мебошад. Бари (q) ҳарфҳо ба 0, 6h ё 6d баробаранд. Аммо бари ҳарфҳои   А, Ж, М, Ф, X, Ю,Ш, Ъ, Ю аз ин андоза ба 1 ё 2d калон (унсурҳои боло ва поёнро дохил намуда) ва бари ҳарфҳои Г, Ғ, 3 ва С ба андозаи d хурд мебошанд.
Ғафсии хатҳои ҳарфу рақамҳоро (d) вобаста аз баландии ҳуруфоти нақша муайян мекунанд: d = 0,1h мебошад.     Бари (q) ҳарфҳо ба 0, 6h ё 6d баробаранд. 
Баландии ҳарфҳои хурд бояд       ба баландии андозаи пасояндаи ҳуруфот мувофиқ бошад. Масалан,   барои ҳуруфоти андозааш 10 баландии ҳарфҳои хурд ба 7 мм,       барои ҳуруфоти андозааш 7 баландии ҳарфҳои хурд ба 5 мм баробаранд  ва ғ. Унсурҳои боло ва поёни ҳарфҳои хурд, ки ба 3d  баробаранд, аз ҳисоби фосилаи байни сатрҳо иҷро карда мешаванд. Бари аксар ҳарфҳои хурд 5d, аммо бари ҳарфҳои м, ъ ба 6d, ҳарфҳои ж, т, ф, ш, ю 7d ва ҳарфҳои з, с 4d мебошанд. Фосилаи байни калимаҳо       ва рақамҳо дар калимаҳо ба 0,2h ё 2d, байни  калимаҳо ва рақамҳо   ба 0,6h ё 6d баробаранд. Фосилаи байни хатҳои поёнии сатрҳо баробари 1,7h ё 17d қабул карда шудаанд.
	Баландии   ҳарфҳо   ва рақамҳо дар нақшаҳое, ки бо қалам кашида шудаанд, набояд аз 3,5 мм камтар бошад.
Стандарт дигар ҳуруфот, навъи А-ро            низ муқаррар мекунад, ки аз ҳуруфоти дар боло муоинашуда бориктар аст.
	Нақшаҳоро бо навиштаҳо    эҳтиёткорона оро додан лозим аст. Дар акси ҳол ҳангоми хондани нақшаҳо              ҳар гуна каҷфаҳмӣ рӯй дода метавонад. Дар корхона чунин нақша метавонад боиси пайдоиши нуқсон гардад.
Андозагузорӣ
Барои муайян кардани бузургии маснуоти тасвирёфта ё ягон қисми он  дар нақша андозаҳоро нишон медиҳанд.           Андозаҳо ба хаттӣ ва кунҷӣ ҷудо мешаванд. Андозаҳои хаттӣ дарозӣ, бар, ғафсӣ, қутр (диаметр)      ё нимқутр (радиус)-и қисми ченшавандаи         маснуотро ифода мекунанду андозаҳои кунҷӣ - кунҷҳоро. Андозаҳои хаттиро дар нақша бо  миллиметр бе ишорати воҳиди ченак, аммо андозаҳои кунҷиро бо   градусҳо, дақиқаҳо, сонияҳо ва ишорати воҳиди онро нишон медиҳанд.      Миқдори умумии андозаҳо дар нақша камтарин, вале барои сохтану назорати маснуот бояд кофӣ бошад.
Қоидаҳои андозагузориро стандарт   (ГОСТ 2.307-68) муқаррар кардааст. Бо баъзе аз ин қоидаҳо шумо аллакай шинос ҳастед.
1. Андозаҳоро дар нақша бо хатҳо ва ададҳои    андозагӣ нишон медиҳанд. 

Қоидаҳои андозагузориро стандарт   (ГОСТ 2.307-68) муқаррар кардааст. Бо баъзе аз ин қоидаҳо шумо аллакай шинос ҳастед.
1. Андозаҳоро дар нақша бо хатҳо ва ададҳои    андозагӣ нишон медиҳанд. 
Андозаҳоро дар нақша бо хатҳо ва ададҳои андозагӣ нишон   медиҳанд. Аввал ба порчае, ки андозаи онро нишон додан лозим аст,     амудан ду хати баровард мекашанд. Пас дар масофаи 6...10 мм аз ҳудуди     тасвир хати андозагиро ба он мувозӣ ҷойгир мекунанд. Хатҳои      баровард аз охирҳои тирчаҳои хати андозагӣ бояд ба 1…5 мм берун    бароянд. Хати андозагӣ аз ду тараф бо тирча маҳдуд аст. Шакли тирча дар расм нишон дода шудааст. 
Агар дар нақша якчанд хатҳои андозагӣ ба якдигар мувозӣ бошанд, он    гоҳ андозаи хурдро ба тасвир наздиктар ҷойгир мекунанд. Пеш аз адади андозагӣ, ки тараф (рӯя)-и  мураббаъро ифода мекунад,        аломати □ мегузоранд.
Ҳангоми нағунҷидани андоза байни   фосилаи ду хати баровард онро аз берун ҷой додан лозим аст. Ҳангоми ифодаи              андозаи кунҷ хати андозагиро ба шакли камони даврае мекашанд, ки маркази он бо қуллаи кунҷ ҳамҷоя аст.
Барои ишорати қутр пеш аз адади андозагӣ аломати махсус (доирачаи бо хати моил буридашуда) менависанд. Агар адади андозагӣ      дар даруни давра нағунҷад, онро беруни давра мебароранд 
Агар маснуот ҳамвор бошад, он гоҳ ғафсии    онро, нишон медиҳанд. Дар ин маврид пеш аз адади андоза ҳарфи хурди лотинии «s» навишта мешавад.
Дарозии маснуотро низ ҳамин тавр    ифода кардан мумкин аст, вале дар ин маврид пеши андоза ҳарфи лотинии «/»-ро менависанд.


Услубҳо дар AutoCAD 
Дар AutoCAD, истифодаи услубҳо  як қисми муҳими сохтани ҳуҷҷатҳои конструкторӣ мебошад. Услубҳо ба мо имкон медиҳанд, ки намуди хатҳо, матнҳо, андозаҳо ва дигар унсурҳоро мувофиқи талаботи стандарт иҷро намоем. 
 Услуби матн (Text Style)
Услуби матн муайян мекунад, ки кадом ҳуруфот, андоза, ва хосиятҳои дигар барои матнҳо истифода мешаванд. AutoCAD ба мо имконият медиҳад, ки услуби хоси матнро эҷод ва истифода кунем.
Фармони асосӣ: STYLE равзанаи Идораи услуби матн (Text Style Manager)-ро мекушояд, ки дар он ҷо шумо метавонед: Номи услуби навро таъин кунед. Ҳуруфотро интихоб намоед (GENISO, GOST ва ғайра). Баландии ҳарфҳоро танзим намоед. Унсурҳои моилӣ (курсивӣ) (Oblique) ва ғафсӣ (Width Factor)-ро танзим кунед.
Услуби андоза (Dimension Style) 
Услуби андозаҳо (Dimension Style) муайян    мекунад, ки      андозаҳо чӣ гуна дар нақша нишон дода    мешаванд — шакли тирҳо, фосилаи хатҳо, андозаи ҳуруфот ва ҷойгиршавии рақамҳо.
Фармони асосӣ: DIMSTYLE ин фармон равзанаи Идораи услуби андоза (Dimension Style Manager)-ро мекушояд.            Қадамҳои асосӣ барои сохтани услуб:
  1. Фармон: DIMSTYLE 
2. New… → номгузорӣ →  шакли услуб (Annotative/Standard). 
3. Дар ҷадвалҳо (Lines, Symbols and Arrows, Text, Fit, Primary Units ва ғ.)     ворид намудани танзимотҳо. Фармонҳои вобаста:             DIMALIGNED, DIMLINEAR, DIMDIAMETER ва ғ.  — барои                истифодаи    услуби интихобшуда дар нақша.
Услуби ҷадвал (Table Style) —имкон медиҳад намуди зоҳирии ҷадвалҳоро дар      AutoCAD танзим шавад. Шакли сарлавҳаҳо,       сатрҳо, сутунҳо, андозаи ҳарф, ранги хати       ҷадвал танзим мешавад.
Бурришгоҳи мураккаб
Бурришгоҳи бо ду зиёда ҳамворӣ ҳосилшударо бурришгоҳи мураккаб меноманд. Агар ҳамвориҳои бурранда        бо   ҳам мувозӣ бошанд бурришгоҳи мураккаб зинашакл номида мешавад.      Бурришгоҳҳои зинашакл уфуқӣ, фронталӣ ва паҳлуӣ шуда       метавонанд. Ҳангоми иҷрои бурришгоҳи мурракаби зинашакл ҳамвориҳои     буррандаро ҳамҷоя намуда ҳамчун бурришгоҳи сода тасвир мекунанд.
Агар ҳамвориҳои бурранда ҳамдигарро  буранд буришгоҳи мураккаб шикаста номида мешавад.        Дар      бурришгоҳи шикаста шакли бурришро ба ягон ҳамвории проексияҳои мувофиқ    давр занонида ҳамҷоя мекунанд.






Саволҳо
1.	Андозаҳои хаттиро дар нақша бо      кадом        воҳидҳо ифода мекунанд?
2. Масофаи байни тасвир ва хатҳои андозагӣ ба чанд баробар аст?
3. Агар хатҳои           андозагӣ моил бошанд, он гоҳ андозаҳо чӣ тавр навишта мешаванд?
4. Кадом аломатҳои       шартиеро медонед, ки пеш аз андоза гузошта мешаванд ва шакли сатҳро ифода мекунанд?
Истифодаи услубҳо дар AutoCAD чӣ бартарӣ дорад?
Бурришгоҳи шикаста аз буришгоҳи зинашакл чӣ фарқ дорад?
Истифодаи ҳатмии ҳуруфоти нақша дар лоиҳаҳо чӣ аҳамият дорад?

